
Energia solara dal tetg da la BCG Mustér 
 
Cuira, ils 7 da fanadur 2015 – Sin il tetg da l’agentura da la Banca Chantunala Grischuna a 

Mustér èn installads panels solars dapi il december 2014. Il nov implant duai producir 

mintg’onn in retgav d’electricitad da 28’500 kilowatt uras. El è vegnì finanzià d’in fond per il 

svilup duraivel reservà aposta per projects interns da la banca.  

 

Il consum d’energia crescha cuntinuadamain. Dal punct da vista ecologic ed economic fai perquai senn 

d’optimar l’effizienza energetica dals edizifis. La Banca Chantunala Grischuna (BCG) reducescha sias 

emissiuns da CO2 ed uschia sia impronta ecologica cun augmentar sia effizienza energetica. In exempel 

actual è il nov implant solar sin il tetg plat da la chasa d’abitar e da fatschenta «Lucmagn» a Mustér. 

 

In project cuminaivel da la banca e da l’apoteca  

En l’edifizi è domiciliada sper l’agentura da la BCG era l’apoteca «Desertina». Ils proprietaris da quella, 

Simona e Giusep Simonet, èn sa drizzads a la BCG cun il giavisch da realisar in implant fotovoltaic 

cuminaivel. «Jau m’allegrel che nus avain pudì realisar il project. El va bain a prà cun nossa strategia dal 

svilup duraivel per cumpensar las emissiuns da CO2», di Christian Alig, manader da la BCG Regiun 

Glion. L’electricitad producida vegn utilisada en emprima lingia per il manaschi da l’atgna pumpa a 

chalira ed alimentada en la rait en cas d’in surpli. Il retgav spetgà da 28’500 uras kilowatt ad onn 

correspunda en circa al consum annual da sis chasadas cun mintgamai quatter persunas.  

 

Fond da la BCG per projects duraivels 

La part da la Banca Chantunala Grischuna per la construcziun da l’implant solar è vegnida finanziada 

cun il fond da la BCG per il svilup duraivel. La facultad da quest fond pussibilitescha u promova 

projects, servetschs e products duraivels da la banca en il senn d’in svilup responsabel da l’interpresa.  

 

A Vossas dumondas respunda gugent: 
christian.alig@gkb.ch 
Manader Regiun Glion |+41 81 926 21 00 
 
Il sectur Marketing & communicaziun As gida gugent a  
cuntanscher il pli svelt pussaivel Vossa persuna da contact: 
As drizzai a thom.mueller@gkb.ch |+41 81 256 83 11. 
 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, 
l’economia ed il maun public. La banca occupa 1'070 collavuraturas e collavuraturs (stadi dals 31-12-2014). En il chantun 
Grischun cun sias numerusas vals e pliras linguas, è l’interpresa represchentada cun 63 agenturas, la sedia principala sa 
chatta a Cuira. La Banca Chantunala Grischuna è participada a la Banca Privata Bellerive SA ed a la Private Client Bank 
SA a Turitg. En il quint annual preschenta ella cun ina summa da bilantscha da CHF 20,591 milliardas in gudogn brut 
consolidà da CHF 207,3 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2015: 31 da fanadur 2015 
Radunanza dals participants: 19 da mars 2016 

